
Sommige het ons vooruitgegaan (21-01-2018) 
 

As die Woord van GOD nie binne jou is nie, sal die benouheid jou oorval. 

Yhahsua se Woord is lewendig en Hy sê as ons Hom nie eet nie, het ons geen deel aan 
Hom nie. Dan bly ons dood… 

1 Petrus 1:3  Geseënd is die God en Vader van onse Here Jesus Christus wat na sy grote 
barmhartigheid ons die wedergeboorte geskenk het tot ‘n lewende hoop deur die opstanding 
van Jesus Christus uit die dode, 4  sodat ons ‘n onverganklike en onbesmette en 
onverwelklike erfenis kan verkry, wat in die hemele bewaar is vir ons 5  wat in die krag van 
God bewaar word deur die geloof tot die saligheid wat gereed is om geopenbaar te word in 
die laaste tyd.  

Efésiërs 2:4  Maar God, wat ryk is in barmhartigheid, het ons deur sy grote liefde waarmee 
Hy ons liefgehad het, 5  ook toe ons dood was deur die misdade, lewend gemaak saam met 
Christus—uit genade is julle gered— 6  en saam opgewek en saam laat sit in die hemele in 
Christus Jesus,  

Efésiërs 2:8  Want uit genade is julle gered, deur die geloof, en dit nie uit julleself nie: dit is 
die gawe van God; 9  nie uit die werke nie, sodat niemand mag roem nie.  

1 Petrus 1:6  Daarin verheug julle jul, al word julle nou—as dit nodig is—’n kort tydjie 
bedroef onder allerhande beproewinge, 7  sodat die beproefdheid van julle geloof, wat baie 
kosbaarder is as goud wat vergaan maar deur vuur gelouter word, bevind mag word tot lof en 
eer en heerlikheid by die openbaring van Jesus Christus; 8  vir wie julle, al het julle Hom nie 
gesien nie, tog liefhet; in wie julle, al sien julle Hom nou nie, tog glo en julle verbly met ‘n 
onuitspreeklike en heerlike blydskap, 9  en die einddoel van julle geloof, die saligheid van 
julle siele, verkry.  

1 Petrus 1:13  Daarom, omgord die lendene van julle verstand, wees nugter en hoop volkome 
op die genade wat julle deel word by die openbaring van Jesus Christus.  

1 Petrus1:15  Maar soos Hy wat julle geroep het, heilig is, moet julle ook in jul hele 
lewenswandel heilig word, 16  omdat daar geskrywe is: Wees heilig, want Ek is heilig.  

1 Petrus 1:22  As julle in gehoorsaamheid aan die waarheid julle siele deur die Gees tot 
ongeveinsde broederliefde gereinig het, moet julle mekaar vurig liefhê uit ‘n rein 
hart; 23  want julle is wedergebore nie uit verganklike saad nie, maar uit onverganklike, deur 
die lewende woord van God wat tot in ewigheid bly. 24  Want alle vlees is soos gras, en al 
die heerlikheid van die mens soos ‘n blom van die gras. Die gras verdor en sy blom val 
af, 25  maar die woord van die Here bly tot in ewigheid. En dit is die woord wat aan julle 
verkondig is.  

2 Petrus 1:3  Immers, sy goddelike krag het ons alles geskenk wat tot die lewe en godsvrug 
dien, deur die kennis van Hom wat ons geroep het deur sy heerlikheid en deug, 4  waardeur 
Hy ons die grootste en kosbare beloftes geskenk het, sodat julle daardeur deelgenote kan 



word van die goddelike natuur, nadat julle die verdorwenheid ontvlug het wat deur 
begeerlikheid in die wêreld is. 5  En juis daarom ook moet julle met aanwending van alle 
ywer by julle geloof voeg die deug, en by die deug die kennis, 6  en by die kennis die 
selfbeheersing, en by die selfbeheersing die lydsaamheid, en by die lydsaamheid die 
godsvrug, 7  en by die godsvrug die broederliefde, en by die broederliefde die naasteliefde.  

Hoor en Verhoording van gebed (2017) 

2 Petrus 1:8  Want as hierdie dinge by julle aanwesig is en toeneem, dan laat dit julle nie 
ledig of onvrugbaar tot die kennis van onse Here Jesus Christus nie; 9  want hy by wie hierdie 
dinge nie aanwesig is nie, is blind en kortsigtig, en het die reiniging van sy vorige sondes 
vergeet. 10  Daarom, broeders, moet julle jul des te meer beywer om julle roeping en 
verkiesing vas te maak; want as julle dit doen, sal julle nooit struikel nie. 11  Want so sal 
ryklik aan julle verleen word die ingang in die ewige koninkryk van onse Here en 
Saligmaker, Jesus Christus. 12  Daarom sal ek nie nalaat om julle altyd hieraan te herinner 
nie, alhoewel julle dit weet en vasstaan in die waarheid wat by julle is. 13  En ek beskou dit 
as reg, so lank as ek in hierdie tentwoning is, om julle deur herinnering op te wek,  

2 Petrus 1:16  Want ons het nie kunstig verdigte fabels nagevolg toe ons julle die krag en 
koms van onse Here Jesus Christus bekend gemaak het nie, maar ons was aanskouers van sy 
majesteit;  

• Volhard in die geloof, wees getrou en leef ‘n Geeslewe. 
• Kruisig die dinge van die wêreld en verlaat dit. 
• Oorhandig die sleutels en glo en vertrou Yahweh. 
• Word ‘n medewerker in verdrukking. 
• Moenie vrees nie en moenie Mammon aanbid nie. 
• Verbly jou in Yahweh en hoop op Hom. 
• Word getransformeer na die Beeld van Yahshua en kry Sy karakter. 
• Moenie jouself aan ander meet nie, meet jou aan Yahshua. 
• Werk jou eie heil uit, met vrees en bewing. 

Laat dit oor aan God, oorhandig die Sleutels (27-08-2017) 

Mammon Maak My Bang (13-08-2017) 

